
Här Chris BERNARD 

Gemengeconseiller 
 
41, rue Jean Waxweiler 
 
L-4783 PETANGE 
 
 

      
Referenz : 2025.67205.SECR Péiteng, den 11. Juli 2025 

Betreff: Är Froe vum 13. Juni 2025 
(Den Dossier gëtt beaarbecht vum Christophe Ferreira Da Silva - Tel.: 50 12 51 - 3053) 

Här Chris Bernard, 

An Ärem Breif vum 11. Juni 2025, deen der Gemengeverwaltung den 13. Juni 2025 per Email zougestallt 
gouf, stellt Dir dem Schäfferot folgend Froen : 
 

Här Buergermeeschter, wäert Membere vum Schäfferot, 
 
Baséierend op d'Äntwerten op d'Froen aus dem Bréif "Une analye du nouveau Règlement général de la 
circulation" mat der Referenz :2025.66625.SECR, hu mir, Piraten, misste feststellen, dat net all Fro 
eendeiteg beäntwert goufen. 
 
Déi allermeeschte Froe sinn zum Deel ganz vage beäntwert gi, déi e grousse Spillraum vir 
Interpretatiounen duerleet. 
 
E Projet, de sich all Dag am Liewen esou wei och an der Organisatiounsplang vun eisen MatbiergerInnen 
a Visiteuren onmëttelbar beaflosst, sollt gutt geplangt si. 
 
Fir eng Oppositiounspartei ass dëse Projet intransparent, wat zukünfteg Verännerungen an Upassungen 
zu dësem Projet ugeet. 
 
D'Reegelunge fir des Reglementatioun si wéi oft , systematesch, virun der Ofstëmmung am Gemengerot 
gemaach gi! Ouni een eenzegen Avis vum Gemengerot unzefroen! 
 
Déi néi Reegelung huet kee Bezuch op dat néit d'Mobilitéitskonzept! Gefor besteet bei dëser 
Reglementatioun, dat et e "Flickwerk" ass, statt eng ausgeduechten "Strategie". Dëst kann een aus den 
Äntwerte vun de gestallte Froen zeien. 
 
Ganz verwonnert ass eng Oppositiounspartei wann de Schäfferot erkläert, dat de Schäfferot dëst 
d'Beschëlderung schonn en place gesat huet, bevir de Vote aus dem Gemengerot komm ass, mat dem 
Argument, dat déi néi Beschëlderung eng Uweisung vum Ministère de la Mobilité et des Travaux publics 
war. Mam weideren Argument dat d'Reglementatioun, mat oder ouni Signalisatioun, souwisou déi 
selwecht war, wéi an engem fréiere Projet! (Reference: 2025.66625.SECR, Äntwert op d'Fro 6). 
Dës Argumentatioun ka richteg a korrekt si, allerdéngs feelen déi entspriechend Texter, also 
Communiqué vum Ministère de la Mobilité et des Travaux publics oder déi entspriechend Artikelen an 

der "Modification du Règlement général de la circulation" (vum 26. Februar 2024), déi dëst 
ënnermaueren. 
Eng aner Fro (Fro 10) am eischte Bréif, huet d' Analyse vun der neier "règlementation général de la 
circulation" hannerfrot op all Parkingen a Stroossen an der Gemeng Péiteng opgezielt goufen, déi an 
Zukunft mam Zousazschëld, dat Camionnetten ënnert eng aner Stationnementsreglementatioun faalen 
wéi d'Autoen.  
Des Fro ass gestallt gi, well an der Praxis méi Stroossen mat dësen Zousazschëlder versi sinn, ewéi et 
offiziell matgedeelt gouf. Nëmmen zu Péiteng ass ze beobachten, dat och, rue Michel Rodange, 
rue Aloyse Kayser, rue G-D. Charlotte, rue Marie-Adélaïde, a fir just déi ze nennen, mat dësen 
Zousazschëlder versi si, wou Camionnetten ënnert eng aner Reglementatioun falen. 
 
Och op Nofro, wéivill déi nei Beschëlderunge kascht hunn, ass net drop geäntwert ginn. 
Mir erhoffen eis, dat de Schäfferot, méi Transparenz weist a manner autokratesch an dësem Dossier 
schafft. 
Well dat zentralt Thema vun dëser néier Reglementatioun wär nach ëmmer net gekläert: "besteet eng 
verstoppte Privilegiéierung vu Camionnetten an domadder eng Benodeelegung fir all Awunner a Visiteur, 
de mam Auto op Péiteng kennt"?! 
 
An deem Zesummenhang an op Basis vum Artikel 25 vum Gemengegesetz, wéilt ech Iech folgend Froe 
stellen: 
 
1. Mir froen de Schäfferot fir déi néideg Dokumenter ze kréien, déi an der Äntwert op d'Fro 6 ernimmt 
goufen, dat dës Beschëlderung ënnertanerem konnten ouni Vote stattfannen, well et eng Uweisung vum 
Ministère de la Mobilité et des Travaux publics existéiert, an dat et nom Schäfferot een Artikel an der 
Modificatioun du Règlement général de la circulation vum 26. Februar 2024, gëtt, den di 
Stationnementsregelung vu Camionnettë virgesinn huet an d' Unzuel vun de Stroossen festgeluecht huet, 
déi des Reglementatioune kréie sollten? 
2. Kann de Schäfferot erklären, wisou zum engen net all Zousazbeschëlderungen (Reglementatioune vum 
Stationnement vu Camionnetten) am aide memoire ugewise waren, obwuel se an der Praxis och nach op 
weidere Stroossen ze gesi sinn an zum anere wisou de Schäfferot hi geet, an d'Reglementatioun fir 
d'Camionnetten esou flächeméisseg ausgebaut huet? 
3. Wéi vill huet déi Zousazbeschëlderung, déi den 31. Mäerz 2025, am Punkt 10.1 vum Ordre du jour u 
Steiergelder kascht? 
4. Wéi vill Zousazschëlder, déi am Punkt 10.1 vum Ordre du jour stoungen, vum 31. März 2025, sinn 
offiziell opgehaange gi? 
 
Mat Respekt, 
 
Chris Bernard 
Gemengeconseiller 

 
Hei dem Schäfferot seng Äntwert op Är Froen : 
 
1. D’Dokumenter fannt Dir op der Websäit www.parken.lu, am Dossier „Parkraummanagement am 

ëffentleche Raum“, op der Säit n° 2. 
 
2. Well Dir keng konkret Strooss ernimmt hutt, kënne mir just allgemeng äntweren. All d’Schëlder, déi 

am ëffentleche Raum ze gesi sinn, si gläichzäiteg och am Aide-Mémoire opgelëscht. 
D‘Reglementatioun betreffend d’Camionnettë gouf net ausgebaut, d’Situatioun ass nach ëmmer 
esou wéi se bis elo war. 

 
  

http://www.parken.lu/

3. D’Käschte fir dës Zousazbeschëlderung hu sech insgesamt op 538,82 EUR HTVA belaf. 
 
4. Am Kader vum Punkt 10.1 vun der Dagesuerdnung goufen insgesamt 30 zousätzlech Schëlder 

opgehaangen. 
 
 
Mat frëndleche Gréiss, 

De Gemengesekretär, De Buergermeeschter, 

  

 

 

 

 


